
W Gabra tal-gurisprudenza

SENTENZA TAL-QORTI TAL-GUSTIZZJA (Is-Seba’ Awla)

3 ta’ Settembru 2015*

“Rinviju ghal decizjoni preliminari — Approssimazzjoni tal-legizlazzjonijiet — Prodotti kozmetic¢i —
Protezzjoni tal-konsumaturi — Regolament (KE) Nru 1223/2009 — Kamp ta’ applikazzjoni — Lentijiet
tal-kuntatt tal-kulur b’disinni u minghajr korrezzjoni tal-vista — Indikazzjoni fuq l-imballagg li
tiddeskrivi I-prodott inkwistjoni bhala prodott kozmetiku — Protezzjoni tal-konsumaturi”

Fil-Kawza C-321/14,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Landgericht ~Krefeld (il-Germanja), permezz tad-dec¢izjonijiet tal-4 ta’ Gunju u tal-
4 ta’ Awwissu 2014, li waslu fil-Qorti tal-Gustizzja fl-4 ta’ Lulju u fil-11 ta’ Awwissu 2014,
rispettivament, fil-procedura
Colena AG
Vs
Karnevalservice Bastian GmbH,
IL-QORTI TAL-GUSTIZZJA (Is-Seba’ Awla),
komposta minn J.-C. Bonichot, President ta’ Awla, A. Arabadjiev u C. Lycourgos (Relatur), Imhallfin,
Avukat Generali: N. Jaaskinen,
Registratur: A. Calot Escobar,
wara li rat il-procedura bil-miktub,
wara li kkunsidrat l-osservazzjonijiet ipprezentati:
— ghal Karnevalservice Bastian GmbH, minn C. Ballke, avukat,
— ghall-Gvern Cek, minn M. Smolek u S. Sindelkov4, bhala agenti,
— ghall-Gvern Franc¢iz, minn F. Gloaguen u D. Colas, bhala agenti,

— ghall-Kummissjoni Ewropea, minn G. Wilms u P. Mihaylova, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet,

* Lingwa tal-kawza: il-Germaniz.

SENTENZA TAT-3.9.2015 — KAWZA C-321/14
COLENA

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tar-Regolament (KE) Nru 1223/2009
tal-Parlament Ewropew u tal-Kunsill, tat-30 ta’ Novembru 2009, dwar il-prodotti kozmetici
(GU L 342, p. 59).

Din it-talba tressqet fil-kuntest ta’ kawza bejn Colena AG (iktar ’il quddiem “Colena”) u
Karnevalservice Bastian GmbH (iktar ’il quddiem “Karnevalservice”) dwar il-kummerc¢jalizzazzjoni
minn din tal-ahhar ta’ lentijiet tal-kuntatt tal-kulur b’disinni u minghajr korrezzjoni tal-vista (iktar ’il
quddiem il-“lentijiet inkwistjoni”).

Id-dritt tal-Unjoni

Il-premessa 6 tar-Regolament Nru 1223/2009 tipprovdi:

“Dan ir-Regolament ghandu x’jagsam biss ma’ prodotti kozmeti¢ci u mhux ma’ prodotti medicinali,
taghmir mediku jew prodotti bijocidali. Id-delimitazzjoni tohrog b’'mod partikolari mid-definizzjoni
dettaljata ta’ prodotti kozmetici, li tirreferi kemm ghall-ogsma ta’ applikazzjoni taghhom u kemm
ghall-ghanijiet tal-uzu taghhom.”

Skont il-premessa 7 ta’ dan ir-regolament:

“Il-valutazzjoni dwar jekk prodott huwiex prodott kozmetiku ghandha tigi maghmula fuq il-bazi ta’
valutazzjoni kaz b’kaz, bil-kunsiderazzjoni tal-karatteristici kollha tal-prodott. [...]”

L-Artikolu 1 tal-imsemmi regolament intitolat “Ambitu u ghan” jipprovdi:

“Dan ir-Regolament jistabbilixxi r-regoli li kull prodott kozmetiku disponibbli fis-suq ghandu jkun
konformi maghhom, sabiex is-suq intern jahdem tajjeb u jkun hemm livell gholi ta’ harsien tas-sahha
tal-bniedem.”

L-Artikolu 2(1) tal-istess regolament, intitolat “Definizzjonijiet”, jistipula:

“Ghall-iskopijiet ta’ dan ir-Regolament, ghandhom japplikaw id-definizzjonijiet li gejjin:

(a) ‘prodott kozmetiku’ tfisser kull sustanza jew tahlita intiza biex titqieghed fkuntatt ma’ partijiet
esterni tal-gisem tal-bniedem (il-gilda, sistema tax-xaghar, dwiefer, xuftejn u organi genitali
esterni) jew mas-snien u l-membrani mukkuzi tal-kavita orali bil-hsieb esklussiv jew principali biex

tnaddathom, tfewwahhom, tbiddel id-dehra taghhom, tharishom, izzommhom fkundizzjoni tajba
jew tikkoregi l-irwejjah tal-gisem;

(b) ‘sustanza’ tfisser element kimiku u l-komposti tieghu fl-istat naturali jew miksuba bi kwalunkwe
process ta’ manifattura, inkluz kwalunkwe addittiv mehtieg sabiex jipprizerva l-istabbilta taghha u
kwalunkwe impurita dderivata mill-process uzat, izda eskluz kwalunkwe solvent li jista’ jigi
sseparat minghajr ma jaffettwa l-istabbilita tas-sustanza jew ibiddel il-komposizzjoni taghha;

(c) ‘tahlita’, tfisser tahlita jew soluzzjoni komposta minn zewg sustanzi jew aktar;

[...]”

Taht it-titolu “Tikketti”, 1-Artikolu 19(1) tar-Regolament Nru 1223/2009 essenzjalment jipprovdi li
l-prodotti kozmetici jitqieghdu fis-suq biss jekk il-kontenitur u l-imballagg tal-prodotti kozmetici
jkunu fkarattri i ma jithassrux, li jinqraw facilment u li jidhru sewwa, serje ta’ taghrif, bhal fost
ohrajn, l-isem jew l-isem irregistrat u l-indirizz tal-persuna responsabbli, il-kontenut nominali fil-hin
tal-imballagg, id-data sakemm il-prodott kozmetiku, mahzun fkundizzjonijiet xierqa, ikompli jaqdi
I-funzjoni inizjali tieghu, il-prekawzjonijiet partikolari li ghandhom jigu osservati waqt l-uzu, in-numru
tal-lott tal-manifattura jew ir-referenza ghall-identifikazzjoni tal-prodott kozmetiku, kif ukoll lista
tal-ingredjenti.

Il-kawza principali u d-domandi preliminari

Karnevalservice tikkummer¢jalizza fil-Germanja l-lentijiet inkwistjoni. Dawn il-prodotti ma humiex
ikkummercjalizzati sabiex jirrimedjaw ghal xi nuqqas tal-vista, izda huma pjuttost intizi sabiex ibiddlu
l-apparenza tal-utent, b’'mod partikolari ghal xi avvenimenti festivi. L-imballagg tal-lentijiet inkwistjoni
jinkludi l-indikazzjoni li gejja: “Accessorju kozmetiku ghall-ghajnejn suggett ghad-direttiva dwar
il-prodotti kozmetici”.

F1-24 ta’ Ottubru 2013, Colena ressqet quddiem il-Landgericht Krefeld (qorti regjonali ta’ Krefeld) talba
ghal mizuri provvizorji intizi sabiex jipprojbixxu lil Karnevalservice milli tikkummercjalizza 1-lentijiet
inkwistjoni minghajr ma jkun hemm imnizzel, fuq l-imballagg taghhom, certu taghrif impost
mill-Artikolu 19(1) tar-Regolament Nru 1223/2009. Permezz ta’ decizjonijiet tad-29 ta’ Ottubru 2013 u
tal-11 ta’ Dicembru 2013, din il-qorti cahdet dan ir-rikors, billi ddecidiet li 1-lentijiet inkwistjoni ma
setghux jigu kklassifikati bhala “prodott kozmetiku”, fis-sens ta’ dan ir-regolament u,
konsegwentement, li dan tal-ahhar ma kienx japplika.

Colena appellat minn din id-dec¢izjoni quddiem I-Oberlandesgericht Diisseldorf (qorti regjonali
superjuri ta’ Diisseldorf). Permezz ta’ decizjoni tad-9 ta’ Jannar 2014, din il-qorti bidlet id-dec¢izjoni
moghtija mil-Landgericht Krefeld u laqghat it-talba ghal mizuri provvizorji, billi dde¢idiet li, minkejja
I-fatt li l-lentijiet inkwistjoni ma setghux jigu kklassifikati bhala “prodotti kozmetici”, fis-sens
tar-Regolament Nru 1223/2009, dawn kellhom madankollu jigu suggetti ghad-dispozizzjonijiet ta’ dan
ir-regolament, minhabba l-indikazzjoni li tinsab fuq l-imballagg taghhom li tipprovdi li dawn
il-lentijiet tal-kuntatt jikkostitwixxu “accessorju kozmetiku ghall-ghajnejn suggett ghad-direttiva dwar
il-prodotti kozmeti¢i” u li jaghtu lil kull “konsumatur medju, meqjus li huwa normalment informat,
attent u avzat”, skont id-dritt Germaniz, l-impressjoni li huwa effettivament prodott kozmetiku
fis-sens tal-imsemmi regolament.

Fit-30 ta’ Jannar 2014, Karnevalservice pprezentat oppozizzjoni kontra din id-decizjoni quddiem il-qorti
tar-rinviju, 1li hija mitluba tiddeciedi dwar il-fondatezza tal-mizuri provvizorji moghtija
mill-Oberlandesgericht Diisseldorf.

Fit-talba ghal decizjoni preliminari, il-qorti tar-rinviju tqis li r-risposta ghad-domanda dwar jekk
prodott, li ma huwiex prodott kozmetiku fis-sens tar-Regolament Nru 1223/2009, ghandux
madankollu jissodisfa r-rekwiziti ta’ dan tal-ahhar, peress li fuq l-imballagg tieghu hemm indikazzjoni
li tiddeskrivih bhala prodott kozmetiku “suggett ghad-direttiva dwar il-prodotti kozmetici”, hija
essenzjali ghas-soluzzjoni tal-kawza 1li ghandha quddiemha. Id-decizjoni moghtija fl-appell
mill-Oberlandesgericht Diisseldorf, li tbiddel id-decizjoni kunfliggenti tal-qorti tar-rinviju, kif ukoll
l-ezistenza ta’ decizjonijiet kontradittorji moghtija mil-Landgericht Essen (tribunal regjonali ta’ Essen)
huma fil-fatt xhieda tal-ezitazzjonijiet tal-gurisprudenza nazzjonali ghal dak li jikkon¢erna l-portata
tal-kamp ta’ applikazzjoni tar-Regolament Nru 1223/2009.

Barra minn hekk, il-qorti tar-rinviju tinnota li fil-Germanja jezistu dec¢izjonijiet tal-qrati kontradittorji
fuq il-kwistjoni dwar jekk il-lentijiet tal-kuntatt, bhal dawk inkwistjoni fil-kawza principali, jagghux
jew le fil-kamp ta’ applikazzjoni tar-Regolament Nru 1223/2009. Hija tqis li r-risposta ghal tali
domanda hija wkoll essenzjali ghad-de¢izjoni li ghandha tinghata fil-kawza li ghandha quddiemha.

F'dawn i¢-¢irkustanzi, il-Landgericht Krefeld iddecidiet li tissospendi l-proceduri quddiemha u li
taghmel lill-Qorti tal-Gustizzja d-domandi preliminari li gejjin:

“1) Ir-Regolament [Nru 1223/2009] ghandu jigi interpretat fis-sens li prodott, li ma jaqax taht
l-imsemmi regolament, ghandu madankollu jissodisfa r-rekwiziti tieghu minhabba s-semplici
raguni li huwa indikat fuq l-imballagg tal-prodott li dan huwa ‘a¢¢essorju kozmetiku
ghall-ghajnejn suggett ghad-direttiva dwar il-prodotti kozmetici'?

2) Ir-Regolament [Nru 1223/2009] ghandu jigi interpretat fis-sens li ’'lentijiet ta’ kuntatt mhux
korrettivi b’dizinni’ jaqghu taht il-kamp ta’ applikazzjoni tal-imsemmi regolament?”

Fuq id-domandi preliminari

Permezz tad-domandi taghha, li ghandhom jigu ezaminati flimkien, il-qorti tar-rinviju essenzjalment
tistagsi jekk ir-Regolament Nru 1223/2009 ghandux jigi interpretat fis-sens li l-lentijiet inkwistjoni
jagghu fil-kamp ta’ applikazzjoni ta’ dan ir-regolament minhabba jew li huma jissodisfaw
il-kundizzjonijiet imposti sabiex isir dan jew, fin-nuqqas ta’ dan, minhabba li l-imballagg taghhom
jinkludi l-indikazzjoni “Accessorju kozmetiku ghall-ghajnejn suggett ghad-direttiva dwar il-prodotti
kozmetici”.

Sabiex jigi ddeterminat jekk prodott jaqax fil-kamp ta’ applikazzjoni tar-Regolament Nru 1223/2009,
ghandu jsir riferiment ghall-Artikolu 1 ta’ dan ir-regolament li jipprevedi li ghandu I-ghan li
jistabbilixxi regoli li ghandu jissodisfa “kull prodott kozmetiku disponibbli fis-suq”. Dan l-artikolu
huwa ssupplimentat minn definizzjoni tal-kuncett ta’ “prodott kozmetiku”, li tinsab fl-Artikolu 2(1)(a)
tal-imsemmi regolament.

Mill-qari flimkien ta’ dawn iz-zewg dispozizzjonijiet jirrizulta li r-Regolament Nru 1223/2009 japplika
ghall-prodotti kollha 1i jikkorrispondu ghad-definizzjoni li tinsab fl-Artikolu 2(1)(a) ta’ dan
ir-regolament u ghal dawn il-prodotti biss. Fil-fatt, billi jippreciza li dan ir-regolament huwa intiz
sabiex jistabbilixxi qafas regolatorju li ghalih huma suggetti 1-prodotti kozmetic¢i kollha, 1-Artikolu 1
tieghu jirrestringi 1-kamp ta’ applikazzjoni tal-imsemmi regolament ghal dawn il-prodotti biss, fejn din
id-delimitazzjoni hija sussegwentement ipprecizata mid-definizzjoni ddettaljata tal-kuncett ta’ “prodott
kozmetiku” li tinsab fl-imsemmi Artikolu 2.

Din il-konkluzjoni hija kkorroborata mill-premessa 6 tar-Regolament Nru 1223/2009 li, minkejja li
tikkonc¢erna, b'mod iktar partikolari, id-distinzjoni bejn prodotti kozmeti¢i, minn naha, u prodotti
medicinali, taghmir mediku kif ukoll prodotti bijocidali, min-naha l-ohra, tippreciza li dan
ir-regolament ghandu x’jagsam “biss ma’ prodotti kozmetici”.

Ghaldagstant, ghandu jigi ezaminat jekk il-lentijiet inkwistjoni jissodisfawx il-kriterji kollha indikati
fid-definizzjoni tal-kuncett ta’ “prodott kozmetiku” fl-Artikolu 2(1)(a) tar-Regolament Nru 1223/2009.
Hekk kif jirrizulta minn din id-dispozizzjoni, l-imsemmija definizzjoni hija bbazata fuq tliet kriterji
kumulattivi, jigifieri, l-ewwel nett, in-natura tal-prodott inkwistjoni (sustanza jew tahlita ta’ sustanzi),
it-tieni nett, il-parti tal-gisem tal-bniedem li maghha huwa intiz li jigi fkuntatt dan il-prodott u t-tielet
nett, -ghan tal-uzu tal-imsemmi prodott.

Ghal dak li jirrigwarda l-ewwel kriterju dwar in-natura tal-prodott inkwistjoni, ghandu jigi rrilevat li
I-Artikolu 2(1)(b) tar-Regolament Nru 1223/2009 jiddefinixxi l-kuncett ta’ “sustanza” bhala “element
kimiku u I-komposti tieghu fl-istat naturali jew miksuba bi kwalunkwe process ta’ manifattura, inkluz
kwalunkwe addittiv mehtieg sabiex jipprizerva l-istabbilta taghha u kwalunkwe impurita dderivata
mill-process uzat, izda eskluz kwalunkwe solvent li jista’ jigi sseparat minghajr ma jaffettwa
l-istabbilita tas-sustanza jew ibiddel il-komposizzjoni taghha”. L-Artikolu 2(1)(c) ta’ dan ir-regolament
jipprevedi, min-naha tieghu, li I-kelma “tahlita” ghandha tfisser “tahlita jew soluzzjoni komposta minn
zewg sustanzi jew aktar”. Issa, fid-dawl tal-karatteristi¢i oggettivi tal-lentijiet inkwistjoni li jippermettu
li jigu kklassifikat bhala “oggetti”, dawn ma jistghux jitqiesu li huma “sustanza” jew “tahlita” fis-sens ta’
din id-dispozizzjoni.

Ghal dak li jikkonc¢erna t-tieni kriterju, 1-Artikolu 2(1)(a) tar-Regolament Nru 1223/2009 jelenka,
fid-definizzjoni ta’ “prodott kozmetiku”, il-parti tal-gisem tal-bniedem li maghha huwa intiz 1i jigi
fkuntatt dan il-prodott. Din il-lista ghandha natura ezawrjenti, bhalma jindika kjarament il-kliem
iddettaljat u preciz ta’ din id-dispozizzjoni, kif ukoll il-fatt li 1-legizlatur tal-Unjoni qaghad lura milli
jzid fl-abbozzar tieghu kliem bhal “bhal”, “perezempju”, “fost ohrajn”, “e¢c.” li kienu juru li
l-imsemmija lista ghandha biss titqies li taghti semplicement ezempji. Issa, il-lentijiet inkwistjoni
jitqieghdu fuq il-kornea tal-ghajn, li ma hija msemmija mkien fdin il-lista ezawrjenti, u ma tidhirx
fdispozizzjoni ohra tar-Regolament Nru 1223/2009. Minn dan jirrizulta li l-lentijiet inkwistjoni ma
jissodisfawx dan it-tieni kriterju.

Ghal dak li jirrigwarda t-tielet kriterju dwar l-ghan tal-uzu tal-prodott, ghandu jigi rrilevat li peress li
l-lentijiet inkwistjoni ghandhom il-funzjoni li jbiddlu l-aspett tal-kornea tal-ghajn li fugha jitqieghdu,
huma la ghandhom il-funzjoni eskluziva jew prin¢ipali li jnaddfu, jfewwhu, ibiddlu d-dehra, jipprotegu
jew izommu fkundizzjoni tajpa wahda mill-partijiet tal-gisem elenkati fl-Artikolu 2(1)(a)
tar-Regolament Nru 1223/2009, u lanqas li jikkoregu l-irwejjah tal-gisem. Ghaldagstant, dan il-kriterju
ma jistax jigi sodisfatt.

Isegwi, abbazi ta’ evalwazzjoni li, skont il-premessa 7 tar-Regolament Nru 1223/2009, tiehu
inkunsiderazzjoni 1-karatteristici kollha tal-lentijiet inkwistjoni, li dawn ma jissodisfaw l-ebda wahda
mit-tliet kriterji kumulattivi li dawn ghandhom jissodisfaw sabiex ikunu konformi mad-definizzjoni ta’
“prodotti kozmeti¢i” msemmija fl-Artikolu 2(1)(a) ta’ dan ir-regolament. Ghaldaqstant, ghandu jigi
kkonstatat li I-lentijiet inkwistjoni ma jistghux jigu kklassifikati bhala “prodott kozmetiku” fis-sens ta’
din id-definizzjoni u, konsegwentement, ma jistghux jidhlu fil-kamp ta’ applikazzjoni ta’ dan
ir-regolament.

Din il-konkluzjoni ma tistax tigi kkontestata mill-fatt li l-indikazzjoni fuq l-imballagg tal-lentijiet
inkwistjoni, li dan huwa “accessorju kozmetiku ghall-ghajnejn suggett ghad-direttiva dwar il-prodotti
kozmetici”.

Fil-fatt, bil-kontra ghall-ghazla maghmula mil-legizlatur tal-Unjoni ghal prodotti ohra, b’'mod
partikolari l-prodotti medicinali, id-definizzjoni tal-Artikolu 2(1)(a) tar-Regolament Nru 1223/2009 ma
jinkludix kategorija ta’ prodotti kozmetic¢i skont il-“prezentazzjoni”, li jippermettu li prodott jigi
kklassifikat legalment bhala “prodott kozmetiku” fuq is-sempli¢i raguni li huwa pprezentat bhala tali.

Madankollu, din l-evalwazzjoni hija bla hsara ghall-applikazzjoni, skont il-kaz, ta’ regoli li jippermettu
lill-awtoritajiet kompetenti li jivverifikaw jekk l-indikazzjoni, fuq l-imballagg tal-lentijiet inkwistjoni, li
dawn huma “accessorju kozmetiku ghall-ghajnejn suggett ghad-direttiva dwar il-prodotti kozmeti¢i”
tikkostitwixxix prattika kummercjali qarrieqa.

Fid-dawl ta’ dak kollu li ntqal iktar ’il fuq, ir-risposta ghad-domandi maghmula ghandha tkun li
r-Regolament Nru 1223/2009 ghandu jigi interpretat fis-sens li l-lentijiet inkwistjoni ma jaqghux
fil-kamp ta’ applikazzjoni ta’ dan ir-regolament, minkejja 1-fatt li l-imballagg taghhom jinkludi
l-indikazzjoni “a¢¢essorju kozmetiku ghall-ghajnejn suggett ghad-direttiva dwar il-prodotti kozmetici”.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, il-Qorti tal-Gustizzja (Is-Seba’ Awla) taqta’ u tiddeciedi:

Ir-Regolament (KE) Nru 1223/2009 tal-Parlament Ewropew u tal-Kunsill, tat-
30 ta’ Novembru 2009, dwar il-prodotti kozmeti¢i ghandu jigi interpretat fis-sens li lentijiet
tal-kuntatt tal-kulur b’disinni u minghajr korrezzjoni tal-vista ma jaqghux fil-kamp ta’

applikazzjoni ta’ dan ir-regolament, minkejja 1-fatt li l-imballagg taghhom jinkludi l-indikazzjoni
“accessorju kozmetiku ghall-ghajnejn suggett ghad-direttiva dwar il-prodotti kozmetici”.

Firem

